ՀԻՄՆԱՎՈՐՈՒՄ

«ԱՌՍԹՈՌ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶԻ ԱՐՄԱՎԻՐ ՀԱՄԱՅՆՔԻ ԱՐՄԱՎԻՐ ՔԱՂԱՔՈՒՄ «ՆՈՐՔ» ԹԱՂԱՄԱՍԻ ԿԱՌՈՒՑԱՊԱՏՄԱՆ ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ, ԾՐԱԳՐԻ ԻՐԱԿԱՆԱՑՄԱՆ ՆՊԱՏԱԿՈՎ ՀՈՂԱՄԱՍ ՈՒՂՂԱԿԻ ՎԱՃԱՌՔԻ ՁԵՎՈՎ ՕՏԱՐԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ

1. ԻՐԱՎԱԿԱՆ ԱԿՏԻ ԱՆՀՐԱԺԵՇՏՈՒԹՅՈՒՆԸ	
Որոշման նախագծի ընդունումը պայմանավորված է  «Առսթոռ» սահմանափակ պատասխանատվությամբ ընկերության կողմից ներկայացված Հայաստանի Հանրապետության Արմավիրի մարզի Արմավիր համայնքի Արմավիր քաղաքի «Նորք» թաղամասի կառուցապատման ներդրումային ծրագրի իրականացման անհրաժեշտությամբ։ 

2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
Ընդհանուր 4.645 հա մակերեսով տարածքների վրա առկա է  «Առսթոռ» սահմանափակ պատասխանատվությամբ ընկերության  կողմից ներկայացված ներդրումային ծրագրի իրականացման առաջարկ, որի համար Հայաստանի Հանրապետության Արմավիրի մարզի Արմավիր համայնքի ավագանու 2023 թվականի մայիսի 26-ի N044-Ա որոշմամբ հավանություն է տրվել «Առսթոր» սահմանափակ պատասխանատվությամբ ընկերության կողմից «Նորք» թաղամասի կառուցապատման ներդրումային ծրագրին: Քանի որ նախատեսվող հողամասը ներկայումս գտնվում է անբարեկարգ վիճակում, համայնքային ծրագրերի շրջանակներում հողամասի օգտագործում այլ նպատակով նախատեսված չէ, ուստի հողամասի լավագույն և արդյունավետ օգտագործման նպատակով այստեղ նպատակահարմար է իրականացնել բնակելի թաղամասի կառուցման ծրագիր՝ ապահովելով բարեկարգ ու համահունչ միջավայրի առկայությունը: Հողամասի օտարումով չեն խախտվի այլ սեփականատերերի իրավունքներն ու օրինական շահերը: 

3. ԱՌԿԱ ԽՆԴՐԻ ԱՌԱՋԱՐԿՎՈՂ ԼՈՒԾՈՒՄԸ
Հայաստանի Հանրապետության Արմավիրի մարզի Արմավիր համայնքի Արմավիր քաղաքում նախատեսվող «Նորք» թաղամասի կառուցապատման ներդրումային ծրագրին հավանություն տալու դեպքում, պետք է իրականացվեն 31.893.411.168 (երեսունմեկ միլիարդ ութ հարյուր իննսուներեք միլիոն չորս հարյուր տասնմեկ հազար հարյուր վաթսունութ) Հայաստանի Հանրապետության դրամի ներդրում: Ներդրողը պարտավոր է շինարարության մեկնարկից հետո 4 (չորս) տարվա ընթացքում ծրագրի իրականացման համար նախատեսված  հողակտորում կատարել 320-380 քմ մակերեսով մանկապարտեզի և 60-80 քմ մակերեսով  գրասենյակի (վարչական շենքի) օրենսդրությամբ սահմանված կարգերին համապատասխան կառուցման և  կահավորման աշխատանքներ և արդյունքը սեփականության իրավունքով անհատույց փոխանցել վաճառողին:
[bookmark: _GoBack]Նշված տարածքում բնակելի թաղամասի կառուցման և ներդրումային ծրագրի իրականացման նպատակով անհրաժեշտ է հողամասն ուղղակի վաճառքի ձևով` շուկայականին մոտարկված  կադաստրային արժեքով օտարել «Առսթոռ» սահմանափակ պատասխանատվությամբ ընկերությանը, որը կազմում է 56.715.450 (հիսունվեց միլիոն յոթ հարյուր տասնհինգ հազար չորս հարյուր հիսուն) Հայաստանի Հանրապետության դրամ: Միաժամանակ, «Առսթոռ» սահմանափակ պատասխանատվությամբ ընկերությունը Ծրագրի իրականացման համար սահմանված կարգով շինարարության թույլտվություն ստանալուց հետո 2 տարվա ընթացքում Արմավիր համայնքի բյուջե հանրօգուտ նպատակներով որպես նվիրատվություն նախատեսում է փոխանցել 28.357.725 (քսանութ միլիոն երեք հարյուր հիսունյոթ հազար յոթ հարյուր քսանհինգ) Հայաստանի Հանրապետության դրամ, որից հետո 1 տարվա ընթացքում ﬕևնույն նպատակով որպես նվիրատվություն Արմավիր համայնքի բյուջե փոխանցել ևս 28.357.725 (քսանութ միլիոն երեք հարյուր հիսունյոթ հազար յոթ հարյուր քսանհինգ) Հայաստանի Հանրապետության դրամ:

4. ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ
Ներդրումային ծրագիրը համահունչ է Հայաստանի Հանրապետության կառավարության ծրագրերին:

5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ
 Նախագիծը մշակվել է Հայաստանի Հանրապետության Արմավիրի մարզի Արմավիրի համայնքապետարանի կողմից: 
      6. ԱԿՆԿԱԼՎՈՂ ԱՐԴՅՈՒՆՔԸ	
Նախագծի ընդունումը կնպաստի իրականացնել 31.893.411.168 (երեսունմեկ միլիարդ ութ հարյուր իննսուներեք միլիոն չորս հարյուր տասնմեկ հազար հարյուր վաթսունութ) Հայաստանի Հանրապետության դրամի ներդրումային ծրագրեր:
Ծրագրի իրականացման ամբողջ շինարարության ընթացքում կապահովվի մոտ 400 (չորս հարյուր) աշխատատեղ, իսկ դրա ավարտից հետո, դրա սպասարկման ոլորտում, կստեղծվեն նոր աշխատատեղեր, էականորեն կավելանա համայնքի բյուջե վճարվող անշարժ գույքի հարկը:
Համայնքում շինարարության մեկնարկից հետո 4 (չորս) տարվա ընթացքում ծրագրի իրականացման համար նախատեսված  հողակտորում համապատասխան նորմերով կառուցվելու  և կահավորվելու է 320-380 քմ մակերեսով մանկապարտեզ և 60-80 քմ մակերեսով  գրասենյակային տարածք (վարչական շենք) և արդյունքը սեփականության իրավունքով փոխանցվելու է վաճառողին:

7. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ ԵՎ/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ

Ծրագիրը համահունչ է Հայաստանի Հանրապետության կառավարության 2021-2026 թվականների գործունեության միջոցառումների ծրագրին մի շարք ուղղություններով.
Մասնավորապես, քաղաքաշինության իրականացումն իր արտահայտությունն է գտել Հայաստանի Հանրապետության կառավարության 2021 թվականի նոյեմբերի 18-ի N 1902-Լ «Հայաստանի Հանրապետության կառավարության 2021-2026 թվականների ծրագիրը հաստատելու մասին» որոշման 2.7 Բաժնում («Քաղաքաշինություն»), իսկ տարածքային համաչափ զարգացումը՝ վերոնշյալ ծրագրի բազմաթիվ բաժիններում (Բաժին 2. «Տնտեսություն», Բաժին 3.2 «Ճանապարհաշինություն», Բաժին 6.8 «Հարկաբյուջետային քաղաքականություն», Բաժին 6.10 «Պետական ծախսեր» և այլն)։
ՔԱՂԱՔԱՇԻՆՈՒԹՅՈՒՆ
Ըստ Հայաստանի Հանրապետության կառավարության վերոնշյալ որոշման՝ քաղաքաշինությունը և, մասնավորապես, շինարարության ոլորտը Հայաստանի Հանրապետության տնտեսության առավել դինամիկ զարգացում արձանագրող բնագավառն է, և բնագավառում առկա մարտահրավերները պետք է դիտարկվեն երկրի մրցունակության բարձրացման, տարածքների զարգացման առկա անհամամասնությունների հաղթահարման, ներդրումային բարենպաստ միջավայրի ձևավորման, աշխատատեղերի ստեղծման, հասարակության բոլոր խմբերի համար սոցիալական, ինժեներական ենթակառուցվածքների մատչելիության, պատմամշակութային ժառանգության պահպանման և շրջակա միջավայրի վրա քաղաքաշինական գործունեության բացասական ազդեցությունների վերացման համատեքստում:
ՏԱՐԱԾՔԱՅԻՆ ՀԱՄԱՉԱՓ ԶԱՐԳԱՑՈՒՄ
Հայաստանի Հանրապետության կառավարությունը սահմանել է բարեփոխումների առաջնահերթ ուղղություններ, որոնցից քաղաքաշինության ոլորտի բարեփոխումներն ուղղված են լինելու ոլորտի ներուժի ընդլայնմանը, տարածքային համաչափ զարգացմանը, ինչպես նաև գործընթացների ու կարգավորումների արդիականացմանը: Միևնույն ժամանակ վերոնշյալ որոշմամբ սահմանված է, որ պետք է լավարկվի հիփոթեքային վարկի տոկոսների չափով եկամտային հարկի վերադարձման համակարգը և դրան հաղորդվի տարածքային համաչափ զարգացման և ավելի ընդգծված սոցիալական ազդեցության նշանակություն։ Աստիճանաբար կասեցվելու է Երևան քաղաքում նորակառույց շենքերի բնակարանների մասով եկամտային հարկի վերադարձը՝ խթանելով նոր կառուցապատումները մարզերում և ապահովելով համաչափ զարգացում։ Համատեղությամբ ֆիզիկական կապիտալի զարգացման համար շարունակաբար բարելավվելու են հավելյալ արժեք գեներացնող ենթակառուցվածքները, որն իր հերթին կնպաստի տարածքային համաչափ զարգացմանը։
Ծրագրի իրականացմամբ նախատեսվում է նաև Հայաստանի Հանրապետության տնտեսությունում օտարերկրյա ներդրումների ծավալի մեծացում, տնտեսական զարգացման և ներառական տնտեսական աճի խթանում, նոր աշխատատեղերի ստեղծում, Հայաստանի Հանրապետության սոցիալ-տնտեսական զարգացման նպաստում և այլն։
Ծրագրի իրականացումը բխում է նաև «Հայաստանի վերափոխման ռազմավարություն 2050»-ից15։ Մասնավորապես` Ընկերությունը նպաստում է վերոնշյալ ռազմավարությամբ սահմանված ներքոնշյալ կետերի իրագործմանը՝ 
• Աշխատեղերի ստեղծում, 
• Աշխատանքի միջոցով աղքատության հաղթահարում, 
• Հայաստանի ՀՆԱ-ի աճի ապահովում, 
• Առողջ շրջակա ﬕջավայրի ապահովում, 
• Առողջ և ապահով քաղաքացու համար համապատասխան պայմանների ստեղծում, 
• Տարածքային խելամիտ զարգացում։ 

Ծրագրի իրականացումը համահունչ է նաև Հայաստանի Հանրապետության տարածքային կառավարման և ենթակառուցվածքների նախարարության կողմից տարածքային զարգացման ծրագրերով սահմանված՝ «v. Տարածքային համաչափ զարգացման» փաստաթղթի համապատասխան կետերին։ Վերջինովս սահմանված է, որ մարզերի և Երևան քաղաքի տնտեսական զարգացման անհամաչափություններն աճում են ըստ տնտեսական բոլոր հիմնական ցուցանիշների, որոնք սոցիալական ու տնտեսական զարգացման մակարդակների շեղումներն են, որոնք, որպես արդյունք, խոչընդոտում են տնտեսական աճն ու կայուն մարդկային զարգացումը ինչպես տարածքներում, այնպես էլ ամբողջ երկրում։ Համաձայն վերոնշյալ փաստաթղթի՝ Հայաստանի Հանրապետության տնտեսության առաջ ծառացած խնդիրների լուծման և տարածքային զարգացման անհամաչափությունները մեղմելու նպատակով՝ նպատակային քաղաքականությունը պետք է ուղղված լինի Երևանից դուրս տարածքներում` մարզերում ու համայնքներում տնտեսական աճի խրախուսմանը և սոցիալական զարգացմանը։ Նպատակային համալիր քաղաքականությունը պետք է մի կողմից ապահովի տարածքային ձեռնարկատիրական և ներդրումային միջավայրերի, ինչպես նաև պետական և տեղական ինքնակառավարման որակի կտրուկ բարձրացում, իսկ մյուս կողմից` պետություն-տեղական ինքնակառավարում-մասնավոր հատված համագործակցության խրախուսումն ու զարգացումը` տարածքային զարգացման համալիր ծրագրերի իրագործման շուրջ։

       8.	ԱՅԼ ՏԵՂԵԿՈՒԹՅՈՒՆՆԵՐ (ԵԹԵ ԱՅԴՊԻՍԻՔ ԱՌԿԱ ԵՆ)	 
             Չկան։


ՏԵՂԵԿԱՆՔ
«Առսթոռ» սահմանափակ պատասխանատվությամբ ընկերության Հայաստանի Հանրապետության Արմավիրի մարզի Արմավիր համայնքի Արմավիր քաղաքում «Նորք» թաղամասի կառուցապատման ներդրումային ծրագրին հավանություն տալու, ծրագրի իրականացման նպատակով հողամաս ուղղակի վաճառքի ձևով օտարելուն համաձայնություն տալու մասին»
Հայաստանի Հանրապետության կառավարության որոշման նախագծի  ընդունման առնչությամբ այլ իրավական ակտերի ընդունման անհրաժեշտության մասին

«Առսթոռ» սահմանափակ պատասխանատվությամբ ընկերությանը Հայաստանի Հանրապետության Արմավիրի մարզի Արմավիր համայնքի Արմավիր քաղաքում «Նորք» թաղամասի կառուցապատման ներդրումային ծրագրին հավանություն տալու, այդ ծրագրի իրականացման նպատակով հողամասն ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերի ընդունման և փոփոխություններ ու լրացումներ կատարելու անհրաժեշտություն չի առաջացնում:











ՏԵՂԵԿԱՆՔ
«Առսթոռ» սահմանափակ պատասխանատվությամբ ընկերության Հայաստանի Հանրապետության Արմավիրի մարզի Արմավիր համայնքի Արմավիր քաղաքում «Նորք» թաղամասի կառուցապատման ներդրումային ծրագրին հավանություն տալու, ծրագրի իրականացման նպատակով հողամասն ուղղակի վաճառքի ձևով օտարելուն համաձայնություն տալու մասին» 
Հայաստանի Հանրապետության կառավարության որոշման նախագծի  կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Առսթոռ» սահմանափակ պատասխանատվությամբ ընկերության Հայաստանի Հանրապետության Արմավիրի մարզի Արմավիր համայնքի Արմավիր քաղաքում «Նորք» թաղամասի կառուցապատման ներդրումային ծրագրին հավանություն տալու, ծրագրի իրականացման նպատակով հողամասն ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերի և եկամուտների նվազեցում չի առաջանում:



